
Қазақстан Республикасының Бірінші Президенті күніне арналған «Сейфуллин оқулары – 9:
жоғарғы білім және ғылым дамуындағы жаңа бағыт» атты Республикалық ғылыми-теориялық
конференция материалдары = Материалы Республиканской научно- теоретической конференции
«Сейфуллинские чтения – 9: новый вектор развития высшего образования и науки» посвященная
дню Первого Президента Республики Казахстан. – 2013. – Т.2, ч.1. – Б. 321-323

ПАСТЕРЛЕНГЕН СИЫР СҮТІНІҢ САПАСЫН ТЕКСЕРУ

Байғазы Г.Д.

Сүт – адам мен сүтқоректі жануарлардың сүт безінде лактация кезеңінде
түзілетін сұйық зат. Сүт – табиғаттың ең құнды өнімі, ол организммен толық
сіңіріледі. Оның қоректік заттарын адам организмі 98-99% пайдаланады. Сүт
және сүт өнімдері маңызы жағынан халықты тағаммен қамтамасыз етуде
екінші орын алады.

Қазақ халқы тұрмысында сүт төрт түлік малдың аттарына қарай бие сүті,
түйе сүті, қой – ешкі сүті, сиыр сүті делінеді. Олар майлылығы мен құрамы
бойынша ерекшеленеді. Мал сүті – құнды тағамдық зат, одан әр түрлі сүт
тағамдары, май, балмұздақ, т.б. жасалады. Адамның күнделікті тағамдық
рационында сиыр сүті көп пайдаланылады.

Сүт және сүт өнімдерінің сапасы мен шығымы тек сүттің құрамындағы
компоненттердің мөлшеріне ғана емес, сонымен бірге сүттің
физика-химиялық, технологиялық қасиеттеріне де байланысты. Сондықтан
оларды зерттеу барысында тек анализдердің жиынтығы (физика-химиялық,
органолептикалық, микробиологиялық т.б.) ғана шикі заттың және өндірістің
технологиялық процестердің, сонымен қоса дайын өнімінің сапасын
бақылауға мүмкіндік береді.

Сүттердің сапасын анықтау мақсатында келесі маркалары таңдалып
алынды: 1) «Родина» қалыптанған, пастерленген сиыр сүті (майлылығы 3,2%).
Өндіруші: “Родина”Агрофирмасы,  ЖШС ҚР Ақмола обл., Целиноград ауд.,
Родина ауылы. 2) «Любимое» (С) тұтас сүт, сары май (Д) құрғақ майсызданған
сүт, сары май, сүт майын алмастырғыш (майлылығы 6%). Өндіруші: ҚР (А)
“Солнечный” СЗ ЖШС, (В) “Emilecompany” ЖШС Алматы қ., Гайдар к-сі 36,
(А) ISO 9001:2008. 3) «Зорькин луг» (С) тұтас сүт, құрғақ майсызданған сүт
(Д) құрғақ майсызданған сүт, сары май, сүт майын алмастырғыш (майлылығы
2,5%). Өндіруші: ҚР (А) “Солнечный” СЗ ЖШС (В) “Emilecompany” ЖШС
Алматы қ., Гайдар к-сі 36, ЖШС СТ 39789481-19-2008. Аталған сүттер келесі
параметрлер бойынша тексерілді:

 Сүттің органолептикалық көрсеткіштерін анықтадық.
 Сүттің тығыздығын және тығыздық бойынша сүттің сумен араласу

дәрежесін, яғни жалғандылығын анықтадық.
 Сүттің рН-метрмен рН көрсеткішін және белсенді қышқылдығын

анықтадық.
 Сүттің титрленген қышқылдығын титрлеу әдісімен анықтадық.
 Сүттің буферлік сыйымдылығын анықтадық.



 Сүттің құрамындағы кальций иондарының концентрациясын
комплексонометриялық титрлеу әдісімен анықтадық.

 Сүттің жалғандылығын тексердік.
Пастерленген сүт дегеніміз қайнау температурасына жеткізбей, белгілі

температураға дейін қыздырылған және бірден, тез арада суытылып,
ыдыстарға құйылған сүт. Пастерленген сүтті өндіру үшін шикі зат ретінде:
табиғи сиыр сүті, қышқылдығы T19 аспайтын майсыздандырылған сүт, тәтті
сары май өндіру кезінде алынатын пахта, майлығы 30%-дан жоғары және
қышқылдығы T16 аспайтын кілегей, тұтас құрғақ және майсыздандырылған
сүті, құрғақ кілегей.  Органолептикалық көрсеткіштер бойынша пастерленген
сүт келесі талапттарға сай келу керек: түсі – әлсіз сарғыш реңкі бар, ақ түсті;
майлы емес сүт үшін – әлсіз көк реңкті; дәмі мен иісі – таза, балғын жаңа
сауылған сүтке сай емес бөгде иістер мен дәмі болмау керек; сыртқы келбеті
мен консистенциясы – тұнбасы жоқ, біртекті сұйық; майлығы жоғары сүттер
үшін – кілегейленбеу керек.

Аталған сүттердің органолептикалық көрсеткшітеріне ауытқу байқалған
жоқ.

Сүттің тығыздығы оның денатурация мен фальсификация көрсеткіші
болып табылады. Сүттің майлылығын төмендеткенде, оның тығыздығы
артады, ал сумен сұйылтқанда тығыздығы жоғарлайды. Сүтке 10% су
қосқанда, оның тығыздығы 3А төмендейді. Қалыпты жағдайда сиыр сүттінің
тығыздығы 1,027 – 1,032 г/см3 тең. Сүттің тығыздығын  20°С температурада
лактоденсимерт көмегімен анықтайды. Егер сүт тығыздығы 1,027 3/ смг – тан
0,003 3/ смг – қа кем болса, онда бұл сүтке су қосылғанын байқаймыз, яғни сол
сүттің барлық көлемнің 10%-ы су алып жатыр. Аталған сүттердің ішінен тек
«Родина» сүті стандартқа сай келді, ал «Зорькин луг» және «Любимое»
сүттерінің біраз бөлігі сумен араласқанына көзіміз жетті.

Сүттердің белсенді қышқылдықтарын рН-метрия әдісі арқылы
анықтады, яғни сүттің белсенді қышқылдығы оның рН көрсеткіші бойынша
анықталады. Тұтас сүттің рН-і орташа шамамен 6,7 – 6,5 болады және 6,3 – 6,9
аралықта өзгеру мүмкін, бұл сүттің әлсіз негіздік ортасын сипаттайды.
Аталған сүттердің рН көрсеткіштерінде ауытқу байқалған жоқ.

Мемлекеттік стандарттар мен технологиялық нұсқауларда сүттің
қышқылдығы титрленген қышқылдықпен сипатталанады. Сүттің титрленген
қышқылдығы 0,1 н сілті ерітіндісімен титрлеу арқылы анықталады және
Тернер градуспен (Т) белгіленеді. Сүттің қышқылдығы, сүтті сақтағанда,
оған түскен микроорганизмдердің дамуы нәтижесінде, сүт қантының сүт
қышқылына дейін ашытуына байланысты артуы мүмкін. Сүт қышқылының
артуы жағымсыз жағдай, себебі ақуыздардың қыздыруға төзімділігі
төмендейді. Сүттің титрленетін қышқылдығы шикі сүттің жаңа
сауылғандығын және нақтылығын бағалайтын көрсеткіш. Сүттің табиғи
қышқылдығының физиологиялық нормадан ауытқуы азықтандыру
кемшіліктеріне байланысты. Мұндай сүтті арнаулы сынама көрсеткіштеріне
сүйене отырып, сортты өнім қатарына жатқызуға болады.



Келесі кезекте сүттердің буферлік сыйымдылықтарын бейтараптану
титрлеу әдісімен анықтадық. Титрлеуге жұмсалған сілті мен қышқылдың
көлемін 100 мл сүтке сәйкес есептейді, бұл шама сүттің буферлігін
сипаттайды. Сүтті сілтімен титрлегенде оның реакциясы рН 6,8-ден 8,2-ге
дейін, ал қышқылмен титрлегенде – рН 6,8-ден 4,7-ге дейін ауысады.
Қышқылдық ортаға қарай ығысқанда 100 мл сүттің буферлігі орташа шамамен
20 мл тұз қышқылы ерітіндісіне, ал сілтілік ортаға қарай ығысқанда – 15 мл
сілті ерітіндісіне тең болады. Аталған сүттерден «Родина» және «Зорькин луг»
сүттері стандартқа сай болып келеді, ал «Любимое» сүтінде біршама
ауытқулар байқалды.

Сүт кальцийдің негізгі қайнар көзі болып табылады, ондағы кальций
жеңіл сіңірлетін және фосформен жақсы балансирленген түрде болады. Сиыр
сүтінде кальцийдің мөлшері 100 – 140 мг% болады және қысқы мезгілде оның
мөлшері сәл жоғарылауы мүмкін. Сүттегі кальций бос немесе иондалған
(11% ), фосфат және цитрат (66%), казеинмен байланысқан (23%) түрде
болады. Сүттің құрамындағы кальций комплексонометриялық титрлеу
әдісімен анықтадық.

Құрамында сүтке тән емес заттары (антибиотиктер,
жуып-дезинфекциялайтын заттар, сода, аммиак) болмауы тиіс. Сүтте ауыр
металдар, мышьяк, афлотоксин М1 және пестицидтер қалдығы ҚР ОБД
министрлігінің денсаулық комитеті бекіткен рұқсат етілген шектеулі
деңгейінен жоғары болмауы керек. Құрамында бөгде заттары анықталған
сүтті денатурацияланған (фальсификацияланған, жалған) деп есептейді.
Мұндай сүттің құрамына су, кілегей, пахта, сүттің сары суы  және т.б. заттар
қосылады. Сонымен қатар сүтке келесі заттар қосылуы мүмкін: сутегі
пероксиді, формальдегид, калий бихроматы, ақ стрептоцид. Бұл заттардың
барлығы сүтті консервілеу үшін қолданады, яғни оның сақтау мерзімін
арттырады. Сүтке крахмал мен ұнды, оның тұтқырлығын арттыру үшін
қосады, ал сода сүттің ашуын тежейді, сүттің тығыздығын, май мен майсыз
құрғақ қалдықтың мөлшерлерін және қышқылдықты төмендетеді. Сонымен
бірге, сүтті сумен араластырғанда, оның біртектілігін қалыпты сақтау үшін
соданы қосады. Біз зерттеген сүттердің сақтау мерзімдері 2 аптаға жетеді.

Алынған нәтижелері бойынша, зерттелетін сүттердің құрамында
соданың қосылғаны мен аммиактың бар болуы анықталды. Несслер реактивін
қосу нәтижесінде сүттер ақшыл сары түске боялды, бұл мөлшер сүттің
құрамындағы аммиактың қалыпты мөлшерінен аспайды. Сүттегі анықталған
сода олардың  құрамында судың қосылғанын білдіреді.

Қорыта келгенде, бұл сүттердің анықталған титрленетін
қышқылдықтары МЕМ СТ 13264-88 талаптарына сәйкес келді. «Родина»
сүтінің тығыздық шамасы да стандартқа сай. Ал «Любимое» және «Зорькин
луг» сүттерінің тығыздықтары стандарт тығыздықтан 3А төмен
болғандықтан және олардың құрамында бейтараптаушы заттар (сода)
қосылғаны анықталғандықтан, бұл сүттер фальсификацияланған деп
есептеуге болады. Сонымен зерттелген сүттердің арасынан «Родина» сүтінің
құрамы сапа стандарттары мен тұтынушылардың сұраныс талаптарына сай
келеді.


